
shrIdevasenAsahasranAmastotram

ಶ್ರೀದೇವಸೇನಾಸಹಸ್ರನಾಮಸ್ತೋತ್ರಂ

Document Information

Text title : devasenAsahasranAmastotram

File name : devasenAsahasranAmastotram.itx

Category : sahasranAma, subrahmanya, devii, devI

Location : doc_subrahmanya

Transliterated by : Sivakumar Thyagarajan shivakumar24 at gmail.com

Proofread by : Sivakumar Thyagarajan shivakumar24 at gmail.com

Description-comments : skAnde shaNkarasaMhitAtaH. See corresopnding nAmAvalI

Latest update : June 30, 2017

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

February 2, 2024

sanskritdocuments.org



shrIdevasenAsahasranAmastotram

ಶ್ರೀದೇವಸೇನಾಸಹಸ್ರನಾಮಸ್ತೋತ್ರಂ

ದಕಾರಾದಿಥಕಾರಾಂತವರ್ಣಾದಿನಾಮಾನಿ
ಓಂ ಶ್ರೀಗಣೇಶಾಯ ನಮಃ .
ಬ್ರಹ್ಮೋವಾಚ -

ಯಾ ಹಿ ಪ್ರಕೃತಿಷಷ್ಠಾಂಶಾ ಮಮಮಾನಸಪುತ್ರಿಕಾ .

ಆಯುಃ ಪ್ರದಾ ಚ ಜಗತಾಂ ಸುಬ್ರಹ್ಮಣ್ಯಪ್ರಿಯಾ ಸತೀ .. 1..

ದೇವಸೇನಾಂಬಿಕಾ ತಸ್ಯಾ ನಾಮಸಹಸ್ರಮುತ್ತಮಂ .

ವದಾಮಿ ನಾರದಮುನೇ ಪಠನಾತ್ಸರ್ವಸಿದ್ಧಿದಂ .. 2..

ಅಹಮೇವ ಮುನಿಸ್ತಸ್ಯ ಛಂದೋಽನುಷ್ಟುಬುದಾಹೃತಃ .
ದೇವತಾ ದೇವಸೇನಾಂಬಾ ಸುಬ್ರಹ್ಮಣ್ಯಪ್ರಿಯಾ ಪರಾ .. 3..

ಬೀಜನ್ಯಾಸಾದಿಕಂ ಸರ್ವಂ ಮಾಯಾವರ್ಣೌಃ ಸಮಾಚರೇತ್ .

ತತೋ ಧ್ಯಾಯೇದ್ದೇವಸೇನಾಂ ಗಾಂಗೇಯಸ್ಯ ಪ್ರಿಯಾಂ ಶುಭಾಂ .. 4..

ಧ್ಯಾನಂ -

ರಕ್ತಾಭಾಂ ರಕ್ತವಸ್ತ್ರಾಂ ಮಣಿಮಯಖಚಿತಾನೇಕಭೂಷಾಭಿರಾಮಾಂ
ದೇವೀಂ ಮಾಹೇಂದ್ರಮಾನ್ಯಾಂ ಮಧುರಿಪುನಯನಾದುದ್ಭವಾಂ ದೇವಸೇನಾಂ .

ಕಲ್ಹಾರಂ ದಕ್ಷಹಸ್ತೇ ತದಿತರಕರವರಂ ಲಂಬಿತಂ ಸಂದಧಾನಾಂ
ಸಂಸ್ಥಾಂ ಸ್ಕಂದಸ್ಯ ವಾಮೇ ಸಮುದಮಪಿ ಗುಹಂ ಲೋಕಯಂತೀಂ ಭಜೇಽಹಂ ..

ಏವಂ ಧ್ಯಾತ್ವಾ ಸಮಭ್ಯರ್ಚ್ಯ ಮನಸಾ ಸಾದರಂ ನರಃ .
ಪಠೇನ್ನಾಮಸಹಸ್ರಂ ತತ್ಸ್ತವರಾಜಮನುತ್ತಮಂ .

ಓಂ ದೇವಸೇನಾ ದೇವರಾಜತನಯಾ ದೇವವಂದಿತಾ .

ದೇವೀ ದೇವೀಶ್ವರೀ ದೇವವನಿತಾ ದೇವತಾರ್ಚಿತಾ .. 1..

ದೇವರಾ ದೇವರಾರಾಧ್ಯಾ ದೇವಮಾನಸಹಂಸಿಕಾ .

ದೇವದಾರುವನಾಂತಃ ಸ್ಥಾ ದೇವತಾ ದೇವಮೋಹಿನೀ .. 2..

ದೇವಾರಿವಿಮುಖಾ ದೇವಮುನೀಡ್ಯಾ ದೇವದೇಶಿಕಾ .

ದೈತ್ಯಾರಿತನಯಾ ದೈತ್ಯಕಂಟಕೀ ದೈತ್ಯಮರ್ದಿನೀ .. 3..

ದೈವ್ಯಾ ದೈನ್ಯಪರಾಧೀನಾ ದೈವಜ್ಞಾ ದೈವ್ಯಭಕ್ಷಿಣೀ .

ದೋರ್ದ್ವಯಾ ದೋಷಹೀನಾಂಗೀ ದೋಷಾಭಾ ದೋರ್ಧೃತಾಂಬುಜಾ .. 4..

ದೋಷಾಕರಸಮಾನಾಸ್ಯಾ ದೋಷಾಕರಸಮರ್ಚಿತಾ .

ದೋಷಘ್ನೀ ದೋರ್ಲತಾ ದೋಲಚೇಲಾ ದೋಲವಿಹಾರಿಣೀ .. 5..

ದಂಡಿಣೀ ದಂಡನೀತಿಸ್ಥಾ ದಂಡಾಯುಧಪತಿವ್ರತಾ .

ದಂಡಕಾರಣ್ಯನಿಲಯಾ ದಂಡಿತಾಸುರವಿಕ್ರಮಾ .. 6..

ದಕ್ಷಾ ದಾಕ್ಷಾಯಣೀಪ್ರತಾ ದಕ್ಷಿಣಾ ದಕ್ಷಿಣಾಶ್ರಿತಾ .

ದಕ್ಷಜ್ಞಾ ದಕ್ಷಿಣಾವರ್ತಕಂಬುಕಂಠೀ ದಯಾನಿಧಿಃ .. 7..
ದಯಾಮೂರ್ತಿರ್ದರೀದೃಶ್ಯಾ ದಾರೀದ್ರಯಭಯನಾಶಿನೀ .

ದಶಸ್ಯಂದನಸಂಪೂಜ್ಯಾ ದಶನಾಜಿತಚಂದ್ರಿಕಾ .. 8..

ದಂಭಾ ದಂಬವಿಹೀನೇಡ್ಯಾ ದಂತಿವಕ್ತ್ರಾನುಜಪ್ರಿಯಾ .

ದಾತ್ರೀ ದಾನವದರ್ಪಘ್ನೀ ದಾಮೋದರಮನೋಹರಾ .. 9..

ದಿವ್ಯಾ ದಿವಿಷದೀಶಾನಾ ದಿವಿಷತ್ಪತಿಪೂಜಿತಾ .

ದಿವ್ಯೌಘಮಂಡಲಾ ದಿವ್ಯಮಾಲಿನೀ ದಿವ್ಯವಿಗ್ರಹಾ .. 10..

ದಿವ್ಯಾಂಬರಧರಾ ದೀನರಕ್ಷಿಕಾ ದೀನಕೃನ್ನುತಾ .

ದೀಕ್ಷಿತಾ ದೀಕ್ಷಿತಾರಾಧ್ಯಾ ದೀಪ್ತಾ ದೀಪ್ತವಿಭೂಷಣಾ .. 11..

ದುಷ್ಟದೂರಾ ದುರಾರಾಧ್ಯಾ ದುಃಖಘ್ನೀ ದುರಿತಾಂತಕೀ .

ದೂತೀ ದೂತಕುಲಾಭೀಷ್ಟಾ ದೂರ್ವಾಸಸ್ತುತವೈಭವಾ .. 12..

ದೂರದೂರಾ ದೂರಗಂತ್ರೀ ದೂರ್ವಾದಲಸಮಪ್ರಭಾ .

ದೃಶ್ಯಾ ದೃಗ್ಜಲಸಂಭೂತಾ ದೃಕ್ಪ್ರದಾ ದೃಕ್ತಮೋಪಹಾ .. 13..

ದ್ರಾವಿಣೀ ದ್ರಾವಿಡಾಧೀಶಾ ದ್ರೋಣಪೂಜ್ಯಾ ದ್ರುಮಾಶ್ರಿತಾ .

ಧಂದಾ ಧರ್ಮಿಣೀ ಧರ್ಮವಿನುತಾ ದರ್ಮವರ್ಧಿನೀ .. 14..

ಧಾತ್ರೀ ಧಾತ್ರೀಫಲಪ್ರೀತಾ ಧಿಷಣಾಧಿಪಪೂಜಿತಾ .

ಧಿಷಣೇಶೀ ಧೀರನುತಾ ಧೀರವಾದವಿಲಾಸಿನೀ .. 15..

ಧೂಮ್ರಕೇಶೀ ಧೂಪಮೋದಾ ಧೂರ್ತಘ್ನೀ ಧೃತಿಮತ್ಪ್ರಿಯಾ .

ಧ್ಯೇಯಾ ಧ್ಯೇಯಾತಿಗಾ ಧೌಮ್ಯವಸನಾ ಧೌಮ್ಯಪೂಜಿತಾ .. 16..

ನಮ್ಯಾ ನಗೋದ್ಭವಾಸೂನುಪ್ರಿಯಾ ನಾರಾಯಣಾತ್ಮಜಾ .

ನಾರಾಯಣಾಕ್ಷಿಜಲಜಾ ನಾರಾಯಣಗುರುರ್ನತಾ .. 17..

ನಟೀ ನಟೇಶ್ವರಾನಂದಾ ನಂದಿನೀ ನಂದಗೋಪಮುತ್ .

ನಿತ್ಯಾ ನಿತ್ಯಾಶ್ರಿತಾ ನಿತ್ಯಪತಿರ್ನಿತ್ಯಪತಿವ್ರತಾ .. 18..

ನಿರಂಜನಾ ನಿರಾಕಾರಾ ನಿರ್ವಿಕಾರಾ ನಿರರ್ಗಲಾ .

ನೀಹಾರಾದ್ರಿಕೃತಾವಾಶಾ ನೀಹಾರಾದ್ರಿಸುತಾಸ್ನುಷಾ .. 19..

ನೀಪ್ಯಾ ನೀಪಸುಮಪ್ರಿತಾ ನೂಪುರಾರಾವಕೋಮಲಾ .

ನೂತ್ನಾ ನೂತನಭೂಷಾಢ್ಯಾ ನ್ಯೂನಹೀನಾ ನರೇಡಿತಾ .. 20..

ನೌಕಾರೂಢಾ ನವರಸಾ ನವವಾದಿತ್ರಮೇದುರಾ .

ನವವೀರಸಮಾರಧ್ಯಾ ನವನಾಗವರೇಶ್ವರೀ .. 21..

ನವಗ್ರಹವರಾ ನವ್ಯಾ ನವ್ಯಾಂಭೋಜಧರಾ ನಿಶಾ .

ಪದ್ಮಾಕ್ಷೀ ಪದ್ಮಸಂಕಾಶಾ ಪದ್ಮಜಾ ಪದ್ಮಭಾಸುರಾ .. 22..

ಪರಾಚಲಕೃತೋದ್ವಾಹಾ ಪರಾಚಲವಿಹಾರಿಣೀ .

ಪದ್ಮನಾಭಸುತಾ ಪದ್ಮಾ ಪದ್ಮಿನೀ ಪದ್ಮಮಾಲಿನೀ .. 23..

ಪಾರಿಜಾತಸುಮಪ್ರೀತಾ ಪಾಶಘ್ನೀ ಪಾಪನಾಶಿನೀ .

ಪಾಠೀನವಾಹಸಂಪೂಜ್ಯಾ ಪಾರ್ವತೀಸುತಕಾಮಿನೀ .. 24..

ಪೀನಸ್ತನೀ ಪೀನಪೃಷ್ಠಾ ಪುಷ್ಪಕೋಮಲಾ .

ಪುಷ್ಕರಾ ಪುಷ್ಕರಾರಾಧ್ಯಾ ಪುಷ್ಕರಕ್ಷೇತ್ರದೇವತಾ .. 25..

ಪುಲಿಂದಿನೀಸಪತ್ನೀ ಚ ಪುರುಹೂತಾತ್ಮಸಂಭವಾ .

ಪೂಜ್ಯಾ ಪೂತಾ ಪೂತನಾರಿವಿನುತಾ ಪೂರ್ವಗಾಮಿನೀ .. 26..

ಪುಷ್ಟೇಂದುನಯನಾ ಪೂರ್ಣಾ ಪೇಶಲಾ ಪೇಶಲಾಸನಾ .

ಫಣಾಧರಮಣಿಪ್ರಖ್ಯಾ ಫಣಿರಾಜಸುಪೂಜಿತಾ .. 27..

ಫುಲ್ಲಪದ್ಮಧರಾ ಫುಲ್ಲದೃಷ್ಟಿಃ ಫಲನಗಾಶ್ರಿತಾ .

ಭಾಲನೇತ್ರಸುತಾನಂದಾ ಭಾಲನೇತ್ರಪ್ರಿಯಂಕರೀ .. 28..

ಬಲಾ ಬಲಾರಿಜಾ ಬಾಲಾ ಬಾಲಾರಿಷ್ಟವಿನಾಶಿನೀ .

ಬಾಲಖಿಲ್ಯನುತಾ ಬಾಣಾಹಸ್ತಾ ಬಾಣಾಸುರಾಂತಕೀ .. 29..

ಬಿಂಬಾಧರಾ ಬಿಂದುಮಧ್ಯಸ್ಥಿತಾ ಬುಧವರಾರ್ಚಿತಾ .

ಬೋಧಾಯನಮುನಿಪ್ರೀತಾ ಬೋಧದಾ ಬೋಧರೂಪಿಣೀ .. 30..

ಬಂಧುಕಕುಸುಮಪ್ರೀತಾ ಬಂಧೂಕಸುಮಸನ್ನಿಭಾ .

ಭಾಮಿನೀ ಭಾರತೀ ಭಾಮಾ ಭಾಸ್ಕರೇಂದುಸುಪೂಜಿತಾ .. 31..

ಭೀಮಾ ಭೀಮೇಶ್ವರೀ ಭೂಮಾ ಭೂತಿದಾ ಭೂಪತಿಪ್ರಿಯಾ .

ಭುವನೇಶೀ ಭೋಗವತಿ ಭೋಗದಾ ಭೋಗವರ್ಧಿನೀ .. 32..

ಭೋಗಿರಾಜನುತಾ ಭೋಗ್ಯಾ ಭೀಮಸೇನಸಮರ್ಚಿತಾ .

ಭೈಮೀ ಭೇತಾಲನಟನರಸಿಕಾ ಭೀಷ್ಮಸೇವಿತಾ .. 33..

ಮಂತ್ರಿಣೀ ಮಂತ್ರಸಾರಜ್ಞಾ ಮಂತ್ರವರ್ಣಾಕೃತಿರ್ಮತಿಃ .
ಮನುಚಕ್ರಧರಾ ಮಾನ್ಯಾ ಮಣಿಮಾಲವಿಭೂಷಿತಾ .. 34..

ಮಾನಿನೀ ಮಾಧವಸುತಾ ಮಧುಪ್ರೀತಾ ಮನಸ್ವಿನೀ .

ಮಧುರಾಲಾಪಮುದಿತಗಿರಿಜಾತನುಜಾ ಮಹೀ .. 35..

ಮಾತೃಕಾವರ್ಣ ಸಂಕೢಪ್ತತನುರ್ಮಾಂಧಾತೃಪೂಜಿತಾ .

ಮಹಾದೇವಸ್ನುಷಾ ಮೀನಲೋಚನಾ ಮುಕ್ತಿದಾಯಿನೀ .. 36..

ಮಂಜುಕೇಶೀ ಮಂಜುಹಾಸಾ ಮಯೂರವರವಾಹನಾ .

ಮಾರಾರಾತಿಸ್ನುಷಾ ಮಾರಸುರವದಾ ಮಣಿಮಂಡನಾ .. 37..

ಮೇಷವಾಹಾ ಮೇಘವಾಹತನುಜಾಮೋಹಿತಪ್ರಿಯಾ .

ಮರುತ್ಸಪ್ತಕಸಂಸೇವ್ಯಾ ಮೈನಾಕನಿಲಯಾಶ್ರಿತಾ .. 38..

ಯಕ್ಷಿಣೀಯಜ್ಞಸಂಭೂತಾ ಯಾಮಿನೀಯಮಲೋದ್ಭವಾ .

ಯಂತ್ರೇಶ್ವರೀ ಯಮಾರಾಧ್ಯಾ ಯಾಯಜೂಕಸಮರ್ಚಿತಾ .. 39..

ಯಾನಾರೂಢಾಯಜ್ಞಶೀಲಾ ಯುವತಿರ್ಯೌವನಾರ್ಚಿತಾ .

ಯೋಗಿನೀಯೋಗದಾಯೋಗ್ಯಾಯೋಗೀಂದ್ರಕುಲವಂದಿತಾ .. 40..

ರಕ್ಷೋಹಂತ್ರೀ ರಣತ್ಪಾದನೂಪುರಾ ರಾಘವಾರ್ಚಿತಾ .

ರೇಣುಕಾ ರಣಸನ್ನಾಹಾ ರಣತ್ಕಿಂಕಿಣಿಮೇಖಲಾ .. 41..

ರಾವಣಾಂತಕರೀ ರಾಜ್ಞೀ ರಾಜರಾಜಸಮರ್ಚಿತಾ .

ರೀಂಬೀಜಾ ರೂಪಿಣೀ ರೂಪ್ಯಾ ರಮಣೀ ರಮಣೋತ್ಸುಕಾ .. 42..

ರಸಾಯನಕರೀ ರಾಧಾ ರಾಧೇಯೀ ರಥಸಂಸ್ಥಿತಾ .

ರೋಹಿಣೀಶಮುಖಾ ರೋಗಹೀನಾ ರೋಗವಿನಾಶಿನೀ .. 43..

ರೋಚನಾತಿಲಕಾ ರೌದ್ರೀ ರೌದ್ರಮಂತ್ರವಿಶಾರದಾ .

ಲಕ್ಷ್ಮೀಪತಿಸುತಾ ಲಕ್ಷ್ಮೀರ್ಲಂಬವಾಮಕರಾಂಬುಜಾ .. 44..

ಲಂಪಟಾ ಲಕುಲೀ ಲೀಲಾ ಲೋಕಾಲೋಕವಿಹಾರಿಣೀ .

ಲೋಕೇಶ್ವರೀ ಲೋಕಪೂಜ್ಯಾ ಲತಾಕಾರಾ ಲಲತ್ಕಚಾ .. 45..

